
Sing sapa wedi ing luput wani ing bener, iku kalebu manungsa linuwih.

ENER lan luput, dadi wewengkoning laku tumrap pakarti ing jagad gumelar iki. Kekarone nedya sesandhingan wiwit ing
mula, saiki, lan tumeka samengko pungkasing jagad. Bener sarta luput yekti dadi pilihan saben titah. Kabeh bisa milih
kanggo sing bener utawa sing luput.

Ewa semana minangka sawijine pilihan, kekarone dudu perkara kang padha, jalaran bener iku perangan kang utama dene

luput iku perangan kang asor. Minangka perangan sing beda, kekarone prasasat lenga karo banyu, mokal bisa nyawiji. Jejering
manungsa, sabisa-bisa nyingkiriing luput sarta ngudiing bebener.

Bareng klawan lakuning jaman, manungsa ing wektu saiki selot kalimput ing pamawase. Dadi selot ringkih kanggo mbedakake
ing bener sarta luput. Nanging yekti tetep ana kang linuwih, yaiku manungsa kang tansah ngasah ing kekuwatan dhiri. Wujude yaiku,
kudu tetep wedi ing pakarti luput sarta wani kanggo nindakake ing bebener. Manungsa kang mangkene iki kang kinaran manungsa

linuwih. Manungsa kang tetep rosa sarta kendel ngugemi ajining manungsa sejati. Ing bener minangka dadi pilihan uripe. (yan)

Pesenan iki diaturke dening :
BALAI BAHASA JAWA TENGAH




e

AN

yen sira kepengin urip mulya ora ana
liya carane kajaba sira kandha
“aku mulya”.

Foto Google

Banjur ana ngendi dununging kamulyan? Pitakon iku akeh dadi swara panggresah ing sakehing bebrayan.
Pitakon kang selot nandhesake lamun mulya iku adoh papane, rumpil sarta lunyu kanggo dicekel. Mulya

prasasat cumanthel ing langit utawa ambles ing dhasar samodra. Satemah mulya dadi pangudi mring
sadhengah pangluru lan sadhengah wektu.

Apa maneh ing saiki, ing
jaman sarwa palsu, urip mulya, akeh
kang cluluk dadi barang langka.
Saben-saben sing keprungu, akeh
kang owah pikire, gendheng, malah
mungkasi urip kanthi pawadan gagal
nggayuh kamulyan. Urip cingkrang,
rana-rene kesandhung utang, cabar
nyukupi butuh, kataman lelara, lan
sapanunggalane. Pokok kamulyan,
dadi panggayuh sing selot mokal

kanggo karanggeh?

Mangkono, gelaring
kasunyatan kang prelu katlesih
maneh. Apa ta satemene ukuran,
tenger utawa dudutan mring
panemu urip mulya. Apa mulya iku
kaukur klawan akehing bandha?
Utawa katengeran klawan pangkat
dhuwur? Utawa mulya kaukur

klawan apa-apa kang dadikarep-tan

Manut pangerten ing
bebrayan Jawa duking nguni, urip
kinaran mulya lamun wis kacukupan
klawan patang perkara, yaiku
wisma, turangga, curiga lan kukila.
Wisma tegese omah, kanthi omah
panguripan bakal tumata papan
dununge. Turangga, sing bisa
ditegesi tetumpakan. Klawan
tetumpakan sing wektu biyen

Ewa semana aneh, genea
selot maju jaman kepara
tambah akeh kang
sambat angel kanggo
urip mulya. Kamangka
ajuning jaman nuduhake
marang tambahing
piranti kang sarwa
nggampangake uripe
manungsa.

nggampangake anggone lelungan.
Nuli curiga, tegese piyandel kanggo
njaga dhiri lan kawibawan.
Pungkasane kukila, yaiku manuk
klangenan kang bisa dadi lelipur
jroning uripe.

Mawas pangerten urip
mulya manut bebrayan Jawa duking
nguni iku yen katandhingake marang
kasunyatan saiki, mbokmanawa
dudu bab angel maneh kanggo urip
mulya. Wisma, ing panguripan saiki
wis dudu perkara angel. Turangga
utawa tetumpakan, wis dudu
winatesing kuda. Nanging sruwa-
sruwi sarwa mesin, lumakune tansah
nurut karepe kang numpaki. Banter
utawa alon, amung cukup nguntir
utawa midak gase. Sabanjure
curiga, jaman saiki curiga amung
dadi pepajangan. Wis ora ana
prelune menyang ngendi-endi
nggawa gegaman. Awit wis ora ana
mungsuh kaya jaman nguni. Semono
uga kukila, dadi bab kang murah,
ngendi-endi ana, amung kari milih

sasenenge.

Ewa semana aneh, genea
selot maju jaman kepara tambah
akeh kang sambat angel kanggo urip
mulya. Kamangka ajuning jaman
nuduhake marang tambahing piranti
kang sarwa nggampangake uripe
manungsa. Gampange urip ateges
laras klawan kamulyan kang lumrahe
dadi gegadhangane manungsa.
Mbokmanawa kurang papan lan
wektu, yen ta kudu njlentrehake
mungguh enake manungsa saiki yen
katandhing klawan puluhan utawa
atusan taun kepungkur. Saiki, akeh
sing tanpa kringet, tanpa owah saka
panggonan kanggo mujudake apa-
apa kang dikarepake. Nanging
genea, isih ana sing kandha
kesarakat?

Minangka njajagi marang
kanyatan kang mangkono iku
mbokmanawa kita bisa teteken
pitutur ing Serat Wedhatama;
mangka kanthining tumuwuh,
salami mung awas eling, eling
lukitaning alam, wedi wiryaning
dumadi, supadi nir ing sansaya, yeku
pangreksaning urip. Saka tembang
kinanthi iku nandhesake yen
pundhes utawa tumuwuhing
kamulyan sayekti mapan kepriye
kita ngreksa urip. Mulya utawa
cilaka ing panguripan, mapan
mungguh kepriye kita kasil
nguwasani urip iku.

Mula bareng kita tlesih
kanthi permati, yen garis kahanan
rasaning urip mono nganti kapan
wae ora ana kang owah, jaman maju
apa ora maju, manungsa tetep
kajibah ing loro pangrasa, yaiku
gampang lan angel, padhang lan
peteng, susah lan bungah, kalebu
mulya apa cilaka. Nuli kang dadi
mbedakake ing siji lan sijine yaiku
kanthi cara piye kita nanduki

kekarone. Kanthi cara sing kepriye
kita kuwawa ngemonabh rasa loro iku
minangka kaelokaning urip.
Minangka jejibahan manis jejering
manungsa.

Jroning ngadhepi iku, wis
jumbuh kalamun Sinuhun
Mangkunegara |V nuturake yen urip
prayoga tetep ngemonah rasa awas
lan eling. Kalebu eling lukitaning
alam. Alam pancen asring dadi
barang melok kang nggodha pikir.
Saengga akeh kang ngarani mulya
cilakane urip kanthi ukuran
meloking alam, apik sarta akehing
apa kang kadarbeni. Sawijine sarat
kang angel kelakon. Awit ing ukuran
kadarben, saben-saben manungsa
bakal rumangsa sarwa kurang yen
ndeleng marang apa sing wis
didarbeni ing liyan. Yaiki underane,
temah mulya minangka bab sing
angel karanggeh. Awit pikir wis
kinebakan marang apa kang dadi
pepenginane, dudu kang wis ana

sandhinge.
Wusana, yen urip gampang narima

marang apa kang wis ana, bakal
kesandhangan urip tentrem. Susah
apa bungah, ana utawa ora ana,
iku pepancene urip sing kudu
dilakoni kanthi panarima. Awit iku
pepancenane Gusti Kang Maha
Pirsa. Sumarah iku ateges kita wedi
weryaning dumadi. Temen, Gusti
datan sare. Saengga mulya lan
cilaka iku amung winates kepriye
kita nguwasani rasa ing urip.
Wekasane, bener apa kang katulis
Andrew Matthews ing bukune
Being Happy, yen sira kepengin
urip mulya ora ana liya carane
kajaba sira kandha “aku mulya”.

Penghargaan
Prasidatama 2017

Dening : Ahmad Tohari

Saben 28 Oktober Bangsa Indonesia méngeti dina Sumpah

Pemuda sing déikrarna daning para enom-enoman 89 taun 0
kepungkur.
P INY DHIALEK

LAYANG SING
KESANGSANG

Gregorio Lopez Y Fuentes

ung ana omah siji mapan ing
pereng gumuk kuwi. Saka kono
katon cetha wela-wela kali kang

lagi asat banyune. Kandhang jaran, tegalan
jagung, lan tanduran kacang ijo sing nedheng-
nedhenge kembang. Nalika semana meh

Slnau Ngnpta pungkasane mangsa ketiga. Nanging, udan
. k k 0 . k k durung paja-paja tumurun. Kamangka sing
Crlta Ce a . (Cer a ) ditunggu bumi lan titah ya mung kuwi. Udan
. utawa grimis sing bakal nambani garinge donya,

Dening: Iman Budhi Santosa tuwuhan, pategalan, lan ara-ara.




Ing Pabrayan
Aja nyalahake bocahe, ananging salahna wong tuwane

kang ora tanggap marang basa kang dianggo dening
putra-putrane ing saben dinane.

nuwuhake jiwa-jiwa
mekar edi

uga rembulan lan srengenge

CERKAK .- WACAN BOCAH

' RECA KANC BICA
TATAJALMA
I Rita Nuryanti |

“Eh, kanca-kanca! Wis padha
krungu kabar durung? Reca

D UL w AR ngarep kantor kecamatan kae,
MENDHUNG ANGENDANU yen ngerti dijak omong-
ING LANGIT BANG KANGKUNG

omongan bakal bisa tatajalma
Dening: Sri Wintala Achmad kaya manungsa lumrah.”

GP asa Jawa -'
Nganakake Pelatihan Nulis

NGUDARASA

TATAKRAMA
KANG
TINARBUKA

Dening: Jefrianto

SWARA DWIJA

iris mangerteni kabar
tiwase Ahmad Budi
Cahyono, guru
kesenian ing SMAN 1 Torjun,
Kabupaten Sampang, Madura,
Jawa Timur kang dipilara
muride dhewe. Genea kadadean
mangkono bisa kalakon? Sapa
sing kudu disalahake? Bocah
ndhugal mau, wong tuwane,
para guru, apa pasrawungane
anggone dolan?

PILULANY AL
LABLICH U508 by
MANYUN KaraKk

Dening: Sri Paminto

Pengurus MGMP Bahasa Jawa SMA
Provinsi Jawa Tengah

Redaksi nampa tuhsan saka para

majalah.swaratama@gmail.com
utawa dikirim menyang alamat
redaksi, Balai Bahasa Jawa Tengah
Jalan Elang Raya nomor 1,
Mangunharjo, Tembalang,

| Semarang 50272. Tulisan kang

Penghargaan Prasidatama 2017
APRESIASI KANGGO SASTRAWAN JAWA TENGAH

Prasidatama kuwi jenenge penghargaan kanggo wong-wong lan instansi kang
duwe kiprah utawa labuh labet kang gedhe ing babagan basa lan sastra.

ungkasan taun wingi,

penere 28 November

2017, Balai Bahasa Jawa
Tengah masrahake penghargaan
Prasidatama ing auditorium RRI
Semarang. Prasidatama kuwi
jenenge penghargaan kanggo
wong-wong lan instansi kang
duwe kiprah utawa labuh labet
kang gedhe ing babagan basa lan
sastra. Taun 2017 iki, ana enem
kategori, yaiku Tokoh Bahasa dan
Sastra Indonesia, Tokoh Bahasa
dan Sastra Jawa, Penggiat
Bahasa dan Sastra Indonesia,
Penggiat Bahasa dan Sastra

@ | Majalah Basa Jawa

Jawa, Pendidik Peduli Bahasa dan
Sastra, lan Penggiat Sastra
Panggung.

Saka nomine-nomine mau
dipilih tokoh kang entuk anugrah
Prasidatama. Sosiawan Leak
entuk anugrah Tokoh Bahasa dan
Sastra Indonesia. Triman Laksana
entuk anugrah Tokoh Bahasa dan
Sastra Jawa. Bandung Mawardi
entuk anugrah Penggiat Bahasa
dan Sastra Indonesia. Sayuti
Anggoro (alm) entuk anugrah
Penggiat Bahasa dan Sastra
Jawa. S. Prasetyo Utomo entuk
anugrah Pendidik Peduli Bahasa

dan Sastra. Dene, Gigok Anurogo
entuk anugrah Penggiat Sastra
Panggung.

Ing kalodhangan iku Dr. Tirto
Suwondo, M.Hum. ngandharake
manawa anugrah Prasidatama
wis diwiwiti saka taun 2013.
Sabanjure, meh saben taun Balai
Bahasa Jawa Tengah tansah
menehi anugrah Prasidatama,
kejaba ing taun 2016. Ananging,
kanggo taun 2018 cak-cakane
bakal diowahi sethithik. Ing taun
iki Prasidatama bakal
diwenehake kanggo buku-buky
basa lan sastra kang diterbitake



ing Jawa Tengah. Bab kuwi
kanggo nggrengsengake sastra
lan literasi ing Jawa Tengah. Tokoh
utawa paraga kang sengkud
ngrungkebi basa lan sastra tetep
diwenehi, nanging mengkone
bakal limang taun pisan.

Acaraiku uga dirawuhi Ahmad
Tohari, salah sawijining paraga
panampa anugrah Prasidatama
2014. Kang Ahmad Tohari maringi
sesorah kanthi irah-irahan “Basa
lan Sastra Nagih Janji” (kang versi
Banyumasane kapacak ing edisi
iki). Miturut Kang Ahmad Tohari,
basa Indonesia pancen wis saya
tuwa, ngancik 89 taun, nanging
basa kuwi sangsaya keteteran
ngadhepi basa lan kabudayan
manca. Mula, pamarentah kudu
melu cawe-cawe ndandani
kahanan mau.

Saliyane anugrah
Prasidatama, ing dina kuwi uga
dianakake acara Peluncuran
Antologi Puisi. Dene buku kang
dirembug yaiku Merawat
Kebinekaan kang dibabar dening
Balai Bahasa Jawa Tengah. Akeh
sastrawan kang nyumbangake
karyane ana buku iku. Ing
kalodhangan iki Bandung
Mawardi menehi panyaruwe.
Miturut Bandung buku antologi
kuwi pancen apik, nanging eman
racake puisi-puisi kuwi --manut
istilahe Bandung—kalebu puisi
atlas, yaiku mung nuduhake
endahe Indonesia kang maneka
warna saka Sabang nganti
Merauke.

(Tim Swaratama)

Kang Ahmad Tohari paring sesorah




u Dhialek

Saben 28 Oktober Bangsa Indonesia méngeti dina Sumpah
Pemuda sing déikrarna daning para enom-enoman 89 taun
kepungkur.

Ikrar kuweé dadi janji lan tekadé
masrakat lan bangsa Indonesia nggo
nuwuhna kesadharan lan mbéla
kesatuan bangsa Indonesia lan
ndadékena basa Indonesia dadi basa
sing bisa ndadekena masrakat
nyawiji. Sumpah Pemuda 28
Oktober 1928 dedadekena gili
tekane Proklamasi Kemerdekaan Rl
17 Agustus 1945. Kiyé hisa
kaleksanan merga telung bab sing

ana neng Sumpah Pemuda, yakuweé
nusa, bangsa, lan bahasa dadi sing
dadi sarat utama lairé sewijiné
negara. Rasa katresnan lan opén
maring nusa, bangsa, lan bahasa
Indonesia kudu padha lan sedrajat.
Umureé sing wis ngancik 89 taun
kiyé ndadekena bahasa Indonesia
dadi lewih maju. Basa Indonesia
temenanan dadi basa manunggale
sekabéhé rakyat Indonesia. Basa

persatuan kiye nuwuhna
kesadharan mangun bangsa lan kiye
ewis ngrasuk maring ati sekabéhé
rakyat sing ana neng Indonesia sing
nduweni pulo cacahe ewonan.
Saéngga basa Indonesia dadi pepek
tembung sing sumberé sekang
khazanah basa dhaérah. Siki
malahan bisa kasebut saben basa
dhaérah awéh urun maring tembung
bahasa Indonesia. Kive hisa



dedeleng sekang tembung-tembung
basa dhaerah sing ana ning Kamus
Besar Bahasa Indonesia.

Kejaba kuwe, basa dhaerah
nduweni posisi dadisumber kearifan
lokal, kiye ana neng Undang-
Undang nomer 24 taun 2009. Dadi
ewis dadi kuwajibane awake dhewek
sing ngrumangsani urip neng
Indonesia njaga lan nguri-uri basa
dhaerah supaya ora ilang keterak
globalisasi. Indonesia nduweni
maneka warna suku lan basa
dhaerah. Basa-basa dhaerah sing
cacahe kira-kira 600-an kuwe dadi
basa ibu sing diomongna kanthi
lanyah maring wargane, nanging ana
basa ibu sing meh ilang merga
wargane ora teyeng maning
ngomong. Kiye ndadekena
pemrentah dhaerah nggawe
peraturan sing ngayomi basa ibu
kuwe. Contone Jawa Tengah siki ewis
duwe peraturan dhaerah sing
ngewajibna masrakate nganggo
basa Jawa angger dina Kemis.
Tegesé, kewajiban sing kawitan neng
bab basa yakuwé nglestarikna basa
dhaerahé dhéwék. Aja ngasi awaké
dhéweék ora dhemen maring basa
ibune dhewek lan ora teyeng
ngomong basa dhaerah. Angger
ewis kaya kuweé, basa dhaerah
bakalan ilang lan Basa Indonesia
kélangan sumberé. Lewih sekang
kuwé, angger basa dhaerah ilang
ruginé neng bab kabudayane.
Merga, PBB liwat UNICEF ewis
netepna tanggal 22 Pebruari dadi
Dina Basa Ibu Internasional.

Njikot sekang Basa Asing

Njikot tembung sekang basa
asing uga kudu delakoni merga
srawungan antarane bangsa neng
dunya uga ngrembakane ilmu lan
teknologi. Malahan ewis kawit

jaman kuna mekuna. Siki, neng basa
Indonesia akeh temenan tembung
sing asalé sekang basa asing,
kayadéné basa Sanskerta, Arab,
Cina, lan basa-basa sekang Eropah.
Ningén, kuduné njikot tembung
sekang basa asing mung nggo
nambahi tembung basa Indonesia,
ora nggo nggenti tembung sing ewis
ana. Tembung-tembung sing njikot
sekang bahasa asing contoné listrik
lan frekuensi pancén prelu dejikot
merga durung ana tembung asli
neng basa Indonesia. Tegesé, njikot
basa asing nggo nambah kosakata
ora prelu nyingkirna tembung asli
sing ewis mapan neng basa
Indonesia merga bakalan mubah.
Aja ngasingger nambah tembung siji
sekang basa asing, ningén tembung
siji sing asli malah kesingkir utawa
ilang. Contoné, tembung bantuan
bisa baé kesingkir dening tembung
donasi sing siki asring déenggo.
Njuran tembung binatu wis ilang
merga wis deganti /aundry.
Malahan, istilah bupati cup utawa
Ayu Salon, seliyané bakal ngilangna
tembung piala uga nglanggar ukum
DM (diterangkan dan
menerangkan). Sing mrihatinake
maning yakuwe kahanan kiyé ewis

thukul neng masrakat merga biasané
wong ngrasa lewih gagah angger
nganggo tembung bupati cup
tenimbang piala bupati. Kiye bisa
dadi bebaya temenan kanggone
basa dhaerah uga basa Indonesia
siki.

Jatidhiri Bangsa

Basa dadi ciriwanciné budaya
bangsa. Merga kuwé, pas banget
angger désebutna basa Indonesia
dadi wujud jatidhirine sing paling
wigati kanggo bangsa Indonesia. Ana
sesanti, basa ciriwanciné bangsa.
Watek lan kepribadén bangsa bisa
dédeleng sekang basa sing déenggo;
apa basa Indonesia ewis dadi
wantég lan tertib?; apa majuné basa
Indonesia kuwé terus dejaga lan
sapanunggalané. Angger pancén
kaya kuweé, awaké dhéwék kudu
takon, kepriwé kahanané basa
Indonesiasiki?

Umumé kahanan basa
Indonesia siki ewis maen. Basa tulis
neng buku lan media cétak ésih
tetep nganggo aturan sing ewis
maton. Basa tutur neng radhio lan
tipi uga ésih maén. Ningén
mriyatinaken angger ngrungokna
akeh nom-noman sing agi bae padha

ngomong. Umume bocah nom
dhemen temen ngomong nganggo
basa sekepenaké dhéwék. Kayané
bocah nom ora rumangsa duwéni
kewajiban ngrumat lan nganggo
basa Indonesia kanthirasa tresna lan
tanggung jawab. Kiyé merga para
nom-noman urung sadhar lamon
ngomong nganggo basa sing tertib,
apik, lan pener bisa gawé beningé
pikir lan ndadékna kapribaden sing
duwé karakter. Pancén majuné
“bahasa gaul” ewis sumebar neng
sengalam dunya. Ningén kedadeyan
neng Indonesia kiyé kayané ewis
kebablasan temenan.

Contoné nulis status neng
media sosial, para nom-noman
cokan nganggo basa sesenengé
dhéwék. Masalah kiyé kuduné dadi
kawigatén sing temenanan, merga
angger deterusna bisa-bisa para
nom-noman bakalan ora dhemen
lan ilang keprigelané nganggo basa
Indonesia kanthi apik tur pener.
Mangkané neng Sumpah Pemuda
awaké dhéwék ewis ngucapna
sumpah bakalan mbélani lan
ndadékena basa Indonesia dadi basa
sing nyawijekna. Pancén ana bedané
antarané basa maton utawa basa
baku lan basa pocapan, ningén
kuduné ora kebangeten bédané.

Téyéng Basa Asing

Sewisé prigel nganggo basa ibu
lan basa Indonesia, seterusé téyéng
mahami, nulis, lan ngomong
nganggo basa asing kuwé bab sing
kudu delakokna. Upaya kanggo
ngundhakna budaya maca tulis neng
Indonesia uga klebu maca tulis basa
asing. Basa asing kawitan sing kudu
dépahami yakuwé basa neng bab
ngibadah. Contoné, sing agamané
Islam kudu ngreti basa sing déenggo
nggo ndonga utawa ngibadah liyané.

Semana uga sing agama liyané, kudu
ngreti basa sing déenggo ngibadah
nengagamané.

Njuran basa asing liyané sing
kudu desinaoni yakuwé basa Inggris,
ningén ora mung basa Inggris
thokan. Kepriwé awaké dhéwék bisa
teyeng ngundhakna daya saing neng
masrakat sandunya angger ora
téyéng basa asing. Ningén
kasunyatané neng kumpulane
bocah-bocah sing esih dadi pelajar,
mahasiswa, utawané sarjana baé
ésih semendhing sing teyeng, apa
maning masrakat biasa. Ningén
senajan kaya kuwé akéh temenan
tembung-tembung basa asing neng
masrakat. Durung suwé kiyé ana
tembung full day school, mangkané
sekolah sehari penuh mesthi lewih
gampang déngreteni. Njuran ana
maning tembung mid semester, try
out, lan study tour asring banget
deenggo neng bidang pendidikan.
Nyong tau weruh ana guru pembina
jumawa banget nganggo jakét
pramuka sing neng mburiné ana
tulisan Scout of Change. Njuran,
sekéthéng sekolah neng desané ana
tulisan Welcome to SDN.... Kiyé
ndadekena ana pretakonan, nggo
ngapa lan nggo sapa tulisan basa
asing kuwé?

Kahanan kiyé kudu dédandani.
Pancén bener awaké dhéwék kudu
téyéng basa asing lan teyeng
nganggokena neng tulisan utawa
pocapan. Angger ora, awaké dhéwék
bakalan ketinggalan ning undhakane
jaman. Ningén basa asing kuduné
detrapna neng panggonan lan wektu
sing pas. Awaké dhéwék ora kena
klalén maring kewajibané yakuwé
ngutamakna basa Indonesia. Angger
dudu awaké dhéwék, njuran sapa?
Seliyané kuwé, kesemangaten
nganggokena basa asing neng
negarané dhéwék bisa ndadekena

ora apik. Contoné, pirang-pirang
negara neng Asia, basa Inggris ewis
dadi basa sing utama, lan basa asli
malahan dadi basa sing nomer loro.
Basa Tagalog neng Philipina, bahasa
Urdu neng Pakistan lan India,
malahan basa Melayu neng Malaysia
ewis dadi basa nomer loro neng
negarané dhéwék. Merga kuwé,
marang saben dinané mayuh padha
nganggo basa Indonesia utawane
basa ibune awake dhewek. Kuwé
ewis dadi sumpahé awaké dhéwék
neng Sumpah Pemuda. Seliyané
kuwé awaké dhéwék uga kudu nata
jatidhiri sing kuwat neng tengahé
pergaulan neng dunya kiye. Uga
nglestarekna basa dhaerah lan kudu
terus ngupayakna awake dhewek
téyéng basa Inggris, Walanda,
Jepang, lan liya-liyané.

Kasusastran Nagih Janji

Bangsané dhéwék agi ngalami
paceklik batin neng bab penguripan
apa baé. Uga akéh sing ngresula
mung semendhing wong sing téyéng
ngucapna Pancasila sing bener.
Ningén ora nana wong sing ngangluh
lan preduli maring kasunyatan sastra
sing ewis suwé banget dejorna.
Mangkané, sastra kuwé salah sijine
wadhabh sing wigati nggo nandur lan
ngrembakakna bobot kemenungsan
lan kesopanan. Sastra ngasah batin
kanthi alusing rasa. Sastra dadi dalan
sing nggawa menungsa maring
seimbangé nalar lanrasa.

Sastra ngasah landhepé jiwa
nggo ngreténi endi bab sing apik lan
sing ala, endi sing patut lan endi sing
ora patut, endi sing mulya lan endi
sing nistha. Daya asah kuwé ana
neng sejroné sastra dhaerah,
Indonesia utawané sastra dunya
neng wujud guritan, prosa utawané
pentas. Angger ora preduli maring




sastra apa awaké dhéwék téyéng
dadi menungsa sing duwé rasa,
duwé budi lan duwe laku sing maen
sing kuduné ana neng wong sing
jiwané Pancasila? Sastra pancén
dudu sekabéhané. Ningén kahanan
jaman siki sing srakah, kasar, ora adil,
lan ilangé sopan santun ana sewisé
awaké dhéweék ora preduli maring
sastra. Contoné rata-rata tamatan
SMA neng Indonesia maca mung
kurang sekang sakbuku sastra.
Mangkané neng Malaysia rata-rata
16 buku, Jepang 25, lan Amerika
Serikat 32 buku. Data kiyé asring
deomongna deéning sastrawan
senior Taufig Ismail. Ewis kebukt
neng negara-negara maju malah
ndadekena sastra bab sing wigati
nengpenguripan.

Mesthiné awaké
dhéwék ora kepéngin
masalah

apik kiyé kebanjur lewih suwé
maning. Mulané pemrentah ewis
molahi temindak nggo mbenerna
kahanan, contoné kanthi gerakan
literasi (maca nulis) neng sekolah.
Pemrentah uga janji arep
ngundhakena buku wacanan sastra.
Para dosen, guru sastra, mahasiswa,
pelajar, lan masrakat kepustakaan
kuduné nyambut langkah
pemrentah kiyé kanthiseneng.
Seliyané kuwé, pemrentah uga
kudu ngowahi sikapé maring
panganggit sastra. Pajak PPh
bayaran (royalty/honor) para
panganggit 15 %. Kanggoné
panganggit sing bukuné laris, pajak
sing gedhé kuwé ora gawé masalah.
Ningén kepriwé nasibé para penyair
(sepuisi bayarané mung Rp. 25.000)
lan panganggit crita cekak (bayarané
mung 0 — 300.000 - paling dhuwur
1,5 juta)? Bayaran sing ora sepiraha
kuwé biasané ewis pirang-pirang
wulan déenténi, lan angger
nampa ewis desuda 15 %.
Tegel temenan, magané nulis
puisi utawa crita cekak lewih
angél tenimbang
nulis naskah
kiyé.
Dadi,
angger bener
a w a k é
dhéwék ewis
ndadékn

Panca
sila dadi
falsafahé urip,
sastra kudu
déuripna
maning. Merga
ngreteni lan
ngamalna Pancasila ora
cukup mung kanggo

nalar, ningén uga kudu nganggo
alusing rasa. Tegesé, sastra bakalan
nglancarna awaké dhewek
nglasanakna janji kuwé, janji dadi
wong Pancasilais.

* Ahmad Tohari
Penampa Nugraha Prasidatama
Balai Bahasa 2014

Ide Cerkak

Tumrap sapa wae kang durung
mumpuni ngripta/ngarang crita
cekak (cerkak), gelem ora gelem
kudu sinau (/atihan) luwih dhisik.
Carane sing paling gampang,
sepisan, sinau nggoleki, milihi
(nintingi), lan nemokake prastawa
sing arep didadekake cerkak. Kaping
pindhone, sinau ngarang cerkak
kang wujud tulisan. Ateges, cerkak
mau ditulis nggunakake basa lan
tatanan (konstruksi) sing wis dadi
angger-angger ing jagading
kasusastranJawa modhern.

Prastawa sing didadekake
cerkak bisa diangkat saka: 1)
kasunyatan sing nate dialami dening
sadhengah titah, 2) tuwuh saka
rekadaya angen-angen utawa

(Cerkak)

Dening: Iman Budhi Santosa

imajinasi, 3) campuran antarane
kasunyatan lan angen-angen
(imajinasi). Aja lali, kudu nemokake
alasan kang gumathok, kena apa
prastawa mau bakal kagubah dadi
cerkak. Tegese, apa maknane
prastawa mau tumrap bebrayan
agung satemah pantes yen
didadekake cerkak lan diwaca wong
akeh. Miturut dhawuhe Prof. Umar
Kayam (alm), ngarang cerkak (prosa)
aja lali nggunakake matra-matra
kang dicekak dadi PIN: pengalaman
(empiris, intelektual, religius),
informasi, nilai.

Prastawa sing pantes
didadekake cerkak, contone
mangkene:

e Ana nom-noman lanang rada

Sinau Néripta Crita Cekak

owah pikire (setengah edan)
asring gawe onar ing kampung
jalaran dipoyoki dening
bocah-bocah. Serik amarga
dipoyoki mau dheweke banjur
lapur menyang Pak Lurah
supaya bocah-bocah diukum,
awit dheweke ora rumangsa
owah (edan). Wiwitane Pak
Lurah bingung nampa
palapuran mau. Nanging,
pungkasane nemokake akal.
Pak Lurah saguh ngandhani
bocah-bocah angger nom-
noman mau gelem dadi
tukang kebon lan jaga motor
tamu ing kantor kelurahan.
Pak Lurah uga janji menehi



tukon rokok. Nom-noman
mau nyaguhi. Pranyata,
sawise nyambut gawe ing
kantor kelurahan, baka
sethithik aten-aten lan laku
patrape bisa didandani.

Dene alasane prastawa mau

didadekake cerkak, utawa asring

diarani pesan moral udakara
mangkene: 1) ngelingake sapa wae
aja gampang-gampang ngunekake
edan marang wong edan, jalaran
dheweke bisa nesu yen diunekake
kaya ngono, 2) ngati-ati ngadhepi
wong edan jalaran pikirane ora

waras kaya manungsa liyane, 3)

gunakna cara sing pas kanggo

mbengkas prakara kang diadhepi, 4)

patrape wong owah pikiran bisa

luwih ditata (didandani) kanthi
ngajari nyambut gawe.

Menawa prastawa iki arep
digubah dari cerkak, carane kira-kira
mangkene:

1. Prastawa mau dipilah dadi
perangan kang bakal dadi intine
(undherane) crita cekak

e Ana nom-noman rada owah
pikire (setengah edan)
asring gawe onar ing
kampung jalaran dipoyoki
bocah-bocah.

eJalaran serik amarga
dipoyoki mau dheweke
lapur menyang Pak Lurah
supaya bocah-bocah
diukum, awit dheweke ora
rumangsa owah (edan).

e Wiwitane Pak Lurah bingung
nampa palapuran mau.
Nanging, pungkasane Pak
Lurah nemokake akal. Pak
Lurah saguh ngandhani
bocah-bocah angger
dheweke gelem dadi tukang

kebon lan jaga montor tamu
ing kantor kelurahan. Pak
Lurah uga janji menehi
tukon rokok. Nom-noman
mau nyaguhi.

e Pranyata, sawise nyambut
gawe ing kantor kelurahan,
baka sethithik aten-aten lan
laku patrape bisa didandani.

2. Saben perangan mau coba
digambarake, dijlentrehake,
dicritakake kedadeane. Tegese,
saben perangan ditulis dadi 1
halaman kertas A4, spasi 1,5, font
Times New Roman 12, margin
standar.

3. Kanthi mangkono ora krasa
Panjenengan wis kasil ngripta
cerkak dawane 4 kaca.

4. Sabanjure coba ajar ngripta

cerkak 5 kaca nganti udakara 10
kaca saka prastawa kang beda-

beda. Umume dawane cerkak
pancen antarane 5 — 10 kaca
ukuran A4,

5. Dene carane nulis lan basane
sumangga maos lan nyetitekake
(nyonto) cerkak sing ana ing
koran/majalah/buku. Tegese
cerkak mau ora mung diwaca
(diapresiasi) nanging disinaoni.
Nggoleki kepriye carane nulis
(nyritakake) kanthi nggunakake
tatanan lan basa Jawa sing trep
tumrap kreator lan masarakate.

6. Laku mangkene iki padha karo
ngetrapake dhawuhe Ki Hajar
Dewantara (alm) ngenani teori
pengajaran N-3: niteni — nirokake
—nambabhi.

Ana conto cerkak terjemahan
sing kena kanggo tetimbangan
sawetara. Sumangga diapresiasi lan
dikritisi bebarengan.

LAYANG SING KESANGSANG

Gregorio Lopez Y Fuentes

ung ana omabh siji mapan

ing pereng gumuk kuwi.

Saka kono katon cetha
wela-wela kali kang lagi asat banyune.
Kandhang jaran, tegalan jagung, lan
tanduran kacang ijo sing nedheng-
nedhenge kembang. Nalika semana
meh pungkasane mangsa ketiga.
Nanging, udan durung paja-paja
tumurun. Kamangka sing ditunggu bumi
lan titah ya mung kuwi. Udan utawa
grimis sing bakal nambani garinge
donya, tuwuhan, pategalan, lan ara-ara.

Meh sak awan, Lencho, pawongan
sing nduweni pategalan mau ora
kendhat ngawasi langit ing brang wetan.
Jalaran wiwit esuk pancen ana
mendhung ngembuleng nglumpuk
mbaka sethithik banjur arak-arakan
mengulon tumuju marang desane.
“Muga-muga niba tenan dadi udan,”
ngono kang dadi angen-angene.

Persis nalika Lencho mangan awan
karo anak bojone, udan kang dianti-anti
mau niba tenan. Tanpa kena dipenggak
maneh, anak-anake Lencho semparet
mlayu menyang plataran. Terus udan-
udan sambi oyak-oyakan. Swarane
pating jlerit. Meruhi anake kaya ngono
Lencho ora gelem kari. Sawise cucul
klambi banjur nututi udan-udan karo
jejogedan, prasasat bali dadi bocah
maneh. Karo udan-udan mau wola-wali
Lencho nyawang tandurane jagung lan
kacang ijo. Rasane bungah temenan
jalaran udan sing ditunggu pirang-
pirang sasi wis dadi kasunyatan sejati
dinaiki.

Nanging, durung tutug anggone
padha udan-udan, dumadakan angine
tambah sumiyut. Saya suwe saya gedhe.
Lencho ora nyana babar pisan yen angin
mau bakal nggawa pringkilan-pringkilan
es. Ora nganti menitan, udan kang
wiwitane mung arupa banyu malih dadi
udan es. Meruhi es tiba pating tlethok,
anak-anake Lencho malah lunjak-lunjak
seneng. Ora sranta banjur padha

rebutan njumputi pringkilan es mau
kanggo dolanan.

Beda karo bapakne. Nyipati kahanan
mau Lencho enggal-enggal ngeyub
menyang tritis. Tekan kono legeg
prasasat tugu sinukarta. Praupane pucet
nyenyet, ora obah nyawang es kaya
disuntak saka langit ngebaki pategalan
nganti lemah ora katon maneh. Jagung-
jagung mentiyung, akeh kang padha
ambruk. Wit-witan dadi putih. Godhong
kacang ijo ilang rupane ijo, kurugan es
meh setengah kilan kandele.

Bareng angin wis ilang lan udan es
uga wis terang, Lencho kandha marang
bojone. Mripate kembeng-kembeng
luh. Swarane keprungu nanging ora
cetha. “Ketrajang walang wae isih ana
sing nyisa kanggo awake dhewe, Bu.
Udan es iki dudu sabaene. Sajake taun
iki...awake dhewe bakal ora panen
tenan...”

Ora ketang nemahi alangan kaya
ngono, Lencho ora ngedhap. Dheweke
isih duwe pangarep-arep, yaiku nyuwun
pitulungan marang Gusti Kang Akarya
Jagad. Ngugemi pituduh saka agama
kang dirasuk seprana-seprene. Miturut
kitab sucine, Gusti Allah priksa kabeh
kang dumadi ing alam donya. Ora mung
kang mawujud, nanging uga kang
sumlempit ing atine manungsa.
Kebeneran nalika bocah Lencho nate
sekolah, dadi bisa etung, nulis, lan maca,
ora ketang saben dinane tansah melu
nyambut gawe ing pategalan ngrewangi
wong tuwane ulah tetanen.

Dina Minggu, esuk umun-umun
sawise nata ati, madhep manteb bakal
nyuwun pitulungan marang Gusti Allah,
Lencho banjur nulis layang. Sawise
rampung lan diamplopi, layang digawa
dhewe menyang kantor pos ing kutha.
Dene, unine layang mau saperangan
mengkene. “Gusti, menawij
Panjenengan boten paring pitulungan,
kula sakulawarga badhe estu-estu
kesrakat taun menika. Awit taneman

kula risak sedaya kenging jawah es kalih
dinten kepengker. Wekdal menika kula
mbetahaken arta 100 pesos kangge
tumbas bibit sulaman lan kangge
nyambet gesang sakulawarga dumugi
titiwanci panen mangke...” Sawise kuwi
dheweke nulis alamat ing amplop: Katur
Dhateng Gusti Allah. Dene pengirime
mung nyebut jeneng: Lencho. Pikire,
Gusti Allah mesthi wis priksa ngendi
omahe. Tekan kantor pos dheweke tuku
prangko ditemplekake menyang
amplop. Sawise mengkono, karo ndonga
nrithil layang mau banjur
dicemplungake kothak pos.

Awane, pegawe kantor pos sing
kejibah ngurusi layang-layang ngadhep
kepalane karo cekikikan. Dheweke
ngulungake amplop sing alamate aneh
lan ora tinemu nalar mau. Karo ngadhep
dheweke uga lapur menawa bingung
temenan. Ora ngerti babar pisan layang
kuwi kudu dikirim menyang ngendi.

Nyipati layang aneh mau, wiwitane
kepala kantor pos uga nyekakak. “Ana-
ana wae...” Ngono pangunandikane.
Jaragan layang mau dianggep saka wong
owah, mula kepala kantor pos
mrentahake dibukak wae. Nanging,
bareng wis diwaca lan ngerti isine,
guyune dadi ilang babar pisan. Pak
Kepala Kantor Pos malah manthuk-
manthuk karo sajak nglenggana. Kaya
melu ngrasakake rekasane nyangga bot-
repoting urip tumrap sing nulis layang
mau.

“Kapitayan kaya ngene iki dudu
baen-baen. Awake dhewe ora kena
nyepelekake, awit sing nulis layang iki
lagi nandhang kasangsaran abot..”
Kandhane kepala kantor pos marang
pegawe-pegawe sing padha ngrubung.

Saka banget anggone mikir, kepala
kantor pos dadi tuwuh kekarepane
kepengin tetulung menyang pawongan
sing nulis layang mau. Awit layang kuwi
mesthi mung mandheg tekan kantor pos
kono, ora bakal bisa dikirim menyang



alamat sing dituju.

Tekan semono Pak Kepala dadi saya
mikir dawa. Banjur kepriye becike? Apa
mung cukup diwangsuli nganggo
layang? Mesthine ora. Awit sing kirim
layang ora mung butuh wangsulan,
nanging ngarep-arep tenan apa kang
dadi penjaluke. Pungkasane, Pak Kepala
ngajak pegawe-pegawe kantor pos
nglumpukake dhuwit kanggo nyumbang
menyang Lencho. Kebeneran wektu
semono bubar bayaran. Saking anggone
mrihatinake, Pak Kepala ngrilakake
separo dhewe bayare kanggo
nyumbang. Kejaba saka iku dheweke
uga ngajak kanca-kanca lan tepungane
melu urun sakadare.

Ora ketang mung dadakan, dina iku
kepala kantor pos kasil nglumpukake
dhuwit lumayan akeh. Pancen ora nganti
100 pesos kaya sing diarep-arep Lencho.
Kira-kira mung separone luwih sethithik.
Nanging, miturut Pak Kepala
sumbangan semono mau wis pantes.
Sawise dhuwit dilebokake amplop, Pak
Kepala nambahi kertas sasuwek isi
tulisan: Saka Gusti Allah. Ing njabane
amplop ditulisi: Kanggo Lencho.
Rampung kabeh, amplop banjur
disimpen Pak Kepala ing laci meja tulise.

Kira-kira seminggunan saka
kedadean mau, esuk-esuk Lencho wis
tekan kantor pos. Takon apa ana layang
kanggo dheweke. Sawise amplop isi
dhuwit diwenehake, ora lali Lencho
ngucap matur nuwun marang pegawe
kantor pos. Dene Pak Kepala mung
nginjen liwat cendhela. Rasane lega lan
marem atine. Rumangsa wis kasil
tetulung marang sapadha-padha.
Sumbangane wis ditampa, kena kanggo
ngentheng-enthengi uripe pawongan
kang lagi nampa coba. Saking senenge,
kepala kantor pos nganti mesam-
mesem dhewe kaya lagi ora ganep
pikire.

Nampa amplop rada kandel mau
Lencho katon bungah. Tekan njaba ora
sranta banjur dibukak. Dhuwit dietung
nganti ping telu. Karo njenggureng
dheweke grenengan. “Ora bakal Gusti
Allah kleru! Ora bakal Gusti Allah nolak
sing disuwun umate....”

Bubar grenengan mengkono

dheweke cengkelak mlebu kantor pos
maneh. Tekan njero njaluk kertas lan
nyilih pulpen menyang pegawe sing jaga
loket. Rada sawetara Lencho nulis
layang mapan ing meja tulis umum.
Sawise rampung banjur tuku amplop lan
prangko. Layang dilebokake amplop.
Prangko didilati terus ditemplekake.
Anggone nemplekake karo sajak jengkel,
ndadak dithuthuk nganggo dlamakan
tangan pingtelu.

Nalika layang wis dicemplungake
kothak pos lan Lencho lunga, pegawe
kantor pos rebut dhucung mbukak
banjur diwaca bebarengan ing kamare
Pak Kepala. Unine saperangan
mengkene.

“Gusti, saking arta ingkang kula
suwun, kula sampun nampi 70 pesos.
Nyuwun tulung, Gusti Allah kersa
ngintun kekiranganipun. Awit kula
mbetahaken sanget. Nanging,
ngintunipun arta sampun medal Kantor
Pos malih. Awit kula ngertos! Pegawai
Kantor Pos menika culika sedaya! Saking
kula, Lencho.”

(Cerkak Mexico karya Gregorio Lopez Y Fuentes
(1892-1966).

Terjemahan Bern Hidayat/Majalah Busos No.
201/Th.XX1/1993.

Kasalin dhateng basa Jawi dening IBS)

Ngripta Cerkak

Saka conto sing kapacak ing ndhuwur,

sumangga miwiti ajar ngripta cerkak.

Ateges, pilihan ide sing wis ana banjur

ditulis nggunakake basa lan tatanan

(konstruksi) miturut angger-angger ing

jagading kasusastran Jawa modheren.

Dene, gambarane konstruksi cerkak ora

adoh karo konstruksi cerpen sastra

Indonesia. Yaiku: 1) pambuka, 2)

perangan tengah (tengahan), 3)

pungkasan (panutup).

@ Perangan pambuka njlentrehake
mula bukane prastawa kang
dicritakake. Saka kono bakal tuwuh
prakara sing umume dumadi saka
karakter, panjangka, utawa polah

tingkahe tokoh sing dadi punjere
crita. Contone, ana pawongan yen
turu nyandhing gaman. Dielikake
wong tuwane, bojone, sedulure, ora
nate digugu. Patrap kaya ngono mau
jalaran wiwit jaka dheweke pancen
seneng gelutan. Dadi akeh
mungsuhe, satemah uripe tansah
was sumelang.

e Perangan tengah, nyritakake yen
awane bubar gelut. Mungsuhe
dipilara nganti mlebu rumah sakit.
Ndilalah, bengine dheweke ngimpi
gelut uleng. Mungsuhe dibacok
nganti mati. Bareng nglilir, pranyata
bojone sing turu ing sandhinge wis
adus getih. Dadi lan tiwase jalaran
dibacok nganggo pedhang kang
tansah cumepak cedhak paturone.

e Perangan pungkasan (panutup),
upamane nganggo strategi flasback.
Crita mau mujudake pengalaman
pribadine Kyai Mansur kang
didadekake pitutur marang santri-
santrine. Sawise kedadean mau Pak
Kyai ora omah-omah maneh. Sawise
mertobat saka anggone senenggelut,
dheweke banjur nekuni agamane
satemah madeg dadi kyai nganti
seprene.

Aja lali, anggone nyritakake mau
nggunakake tatanan basa Jawa sing
bener lan becik. Sambung rapet
antarane kahanan lan kedadean siji lan
sijine ditata, aja nyolot-nyolot (dijaga
koherensine). Tansah nggunakake
logika, greget, rasa pangrasa pribadi lan
masarakat. Ora ana bener luput ing
jagade kreativitas. Tegese, kurang
ditambahi, didandani. Keluwihan becik
dielongi, utawa dipunggel. Kabeh mau
murih pantese saengga dadi karangan
sing 'kepenak diwaca, prelu diwaca, lan
maedahi'.

